
LAPORAN JAWATANKUASA KIRA-KIRA WANG NEGARA
TERHADAP PENGURUSAN KEHILANGAN ASET
DI POLIS DIRAJA MALAYSIA
RABU, 26 MAC 2014

1. LATAR BELAKANG

Aset Kerajaan atau barang-barang awam adalah harta benda kepunyaan
atau milikan di bawah kawalan Kerajaan yang diklasifikasikan seperti aset
alih, aset tidak alih, aset hidup dan aset intelek. Kerajaan komited untuk
memberikan perkhidmatan berkualiti kepada rakyat melalui penyediaan
aset yang mencukupi dan sempurna yang merupakan asas dalam
penyampaian perkhidmatan Kerajaan dan juga pertumbuhan ekonomi
Negara. Aset Kerajaan merupakan pelaburan Negara dan aspek penting
dalam pengurusan kewangan. Pegawai Pengawal Kementerian hendaklah
memastikan pengurusan aset Kerajaan dilaksanakan secara teratur, cekap
dan berkesan yang meliputi aspek penerimaan, pendaftaran, penggunaan,
penyimpanan, pemeriksaan, penyelenggaraan, pelupusan kehilangan dan
hapus kira.

Di antara aset yang diuruskan oleh Polis DiRaja Malaysia (PDRM) adalah
seperti senjata api, gari, walkie talkie dan kenderaan. Pengurusan yang
tidak teratur dan bersistematik boleh menyebabkan berlakunya kehilangan
aset terutamanya senjata api dan gari yang boleh mengancam
keselamatan awam. Kehilangan aset bermaksud aset yang tiada lagi
dalam simpanan disebabkan kejadian seperti rompakan, kecurian,
kemalangan, kebakaran, bencana alam, kesusutan, penipuan atau
kecuaian pegawai awam dan kehilangan aset sering dilaporkan kepada
Ketua Audit Negara. Ini membebankan kedudukan kewangan di peringkat
Kementerian, Jabatan dan juga boleh menjejaskan reputasi Kerajaan.

Pengurusan aset di PDRM adalah berpandukan kepada Pekeliling
Perbendaharaan Bilangan 5 Tahun 2007, Tatacara Pengurusan Aset Alih
Kerajaan, Perintah Tetap Ketua Polis Negara (PTKPN) Bahagian C854 -
Peraturan Mengurus Kes-kes Kehilangan Dan Menghapus Kira Harta
Benda Kerajaan dan PTKPN A122 - Jawatankuasa Penyiasat serta
Arahan Jabatan Logistik Bilangan 62 - Laporan Awal Kehilangan Aset
Kerajaan dalam menguruskan kehilangan aset. Bahagian Pengurusan Aset
Jabatan Logistik dan Unit Jawatankuasa Siasatan Jabatan Pengurusan
Ibu Pejabat PDRM Bukit Aman bertanggungjawab dalam pengurusan
kehilangan aset PDRM. Manakala Ketua Polis Negara telah diberikan
kuasa untuk menghapus kira aset yang hilang melalui P.U. (B) 285
bertarikh 6 Ogos 2009.

Berdasarkan laporan statistik kehilangan aset yang dikeluarkan oleh
Bahagian Pengurusan Aset Jabatan Logistik PDRM bagi tempoh 2010
hingga 2012, sebanyak 309 unit aset bernilai RM1.33 juta telah dilaporkan
hilang. Jenis kehilangan aset yang tertinggi adalah gari sebanyak 156 unit
dan diikuti senjata api dan kenderaan masing-masing sebanyak 44 dan 29
unit.

. OBJEKTIF PERBINCANGAN OLEH JAWATANKUASA

Jawatankuasa Kira-Kira Wang Negara telah membincangkan isu
Pengurusan Kehilangan Aset PDRM yang telah dibangkitkan dalam
Laporan Ketua Audit Negara Tahun 2012 (Siri 2) selaras dengan mandat
yang diberi di bawah Perkara 77 Peraturan-Peraturan Majlis Mesyuarat
Dewan Rakyat serta Perkara 304 (a) Arahan Perbendaharaan (Pindaan
2008). Jawatankuasa telah membuat pemeriksaan terhadap perkara ini
dengan tujuan:



a. Menentukan sample size pengauditan yang dijalankan oleh
Jabatan Audit Negara mewakili keseluruhan kehilangan aset PDRM
yang dilaporkan;

b. Menentukan pengurusan aset oleh PDRM dilaksanakan dengan
efisen dan mengikut peraturan yang ditetapkan oleh Kerajaan;

. Memastikan kawalan dalaman diwujudkan oleh PDRM sama ada
untuk memantau aset atau kehilangan aset adalah dilaksanakan

mengikut peraturan atau arahan yang ditetapkan; dan

d. Menentukan PDRM telah mengambil tindakan sewajarnya
terhadap isu yang dibangkitkan oleh Jabatan Audit Negara.

. SKOP DAN METODOLOGI
Perbincangan telah dibuat melalui pendekatan seperti berikut:

a. menjemput Timbalan Ketua Audit Negara (Persekutuan) bagi
memberi penjelasan awal berhubung isu yang dibangkitkan;

b. memanggil Ketua Setiausaha Kementerian Dalam Negeri selaku
Pegawai Pengawal dan Ketua Polis Negara selaku Ketua Jabatan yang
diaudit; dan

6. menjemput wakil dari agensi pusat seperti Kementerian Kewangan,
Jabatan Akauntan Negara dan Jabatan Perkhidmatan Awam.



4. HASIL PERBINCANGAN

Sesi perbincangan dimulakan dengan penjelasan awal mengenai isu yang
berkenaan oleh YBhg. Datuk Timbalan Ketua Audit Negara (Persekutuan)
kepada Jawatankuasa Kira-Kira Wang Negara. Selanjutnya, pihak yang
terlibat dengan isu yang dibangkitkan iaitu Kementerian Dalam Negeri
(KDN) diwakili oleh YBhg. Dato’ Mohamad Khalid bin Haji Shariff iaitu
Ketua Setiausaha KDN, YDH Tan Sri Khalid bin Abu Bakar iaitu Ketua
Polis Negara dan YDH Dato’ Pahlawan Zulkifli bin Abdullah iaitu Pengarah
Jabatan Logistik PDRM dipanggil untuk memberi keterangan. Perkara yang
dibincangkan pada umumnya diringkaskan seperti berikut:

4.1. Penjelasan Awal oleh YBhg. Datuk Timbalan Ketua Audit Negara
(Persekutuan)

YBhg. Datuk Timbalan Ketua Audit Negara (Persekutuan)
memaklumkan bahawa pengauditan yang dijalankan adalah
Pengurusan Kehilangan Aset PDRM yang telah dibentangkan dalam
Laporan Ketua Audit Negara Siri 2 Tahun 2012 pada 1 Oktober 2013.
Skop pengauditan adalah bagi tempoh tahun 2011 hingga 2013 yang
melibatkan Ibu Pejabat Polis Bukit Aman dan 3 Ibu Pejabat Polis
Kontinjen, 10 Ibu Pejabat Polis Daerah serta 9 balai polis di negeri
Johor, Selangor dan Kuala Lumpur bagi 88 kes siasatan kehilangan
yang dilaporkan. Antara perkara yang dibincangkan adalah seperti
berikut:

i. Pemilihan Sample Size Pengauditan
Jabatan Audit Negara memaklumkan pemilihan sample size bagi
pengauditan Pengurusan Kehilangan Aset PDRM adalah
berdasarkan bilangan kes kehilangan aset tertinggi yang berlaku
di negeri dan jenis aset yang hilang khususnya aset keselamatan.

ii. Kelemahan Kawalan Dalaman Pengurusan Aset PDRM

Antara kelemahan yang dibangkitkan adalah kehilangan aset
lewat dikesan; kelewatan melaporkan kehilangan kepada Ketua
Jabatan dan Polis; Ketua Jabatan lewat menyediakan Laporan
Awal Kehilangan Aset; Jawatankuasa Penyiasat kes kehilangan
lewat ditubuhkan; Jawatankuasa Penyiasat lewat menyediakan
Laporan Akhir Kehilangan; dan kelewatan mengambil tindakan di
peringkat Kotinjen setelah kelulusan hapus kira oleh Kuasa
Melulus. Ini antaranya disebabkan kekangan kakitangan
menguruskan aset, kekurangan latihan menguruskan aset dan
ruang tempat penyimpanan aset tidak disediakan atau
terhad/sempit. Kelemahan ini menyebabkan kelewatan bagi
memutuskan tindakan pelupusan, tindakan syor surcaj, tindakan
tatatertib terhadap pegawai yang bertanggungjawab dan
sebagainya.

4.2. Penerangan Kementerian Dalam Negeri dan PDRM Terhadap Isu
Yang Dibangkitkan

4.2.1. Penerangan Ketua Setiausaha Kementerian Dalam Negeri

YBhg. Dato’ KSU menjelaskan berdasarkan Laporan Audit
kelemahan boleh dirumuskan dalam 2 aspek utama iaitu:

a. melibatkan kelemahan dari aspek ketidakpatuhan proses kerja.
b. kekurangan fasiliti dan kemudahan penyimpanan aset.

Pihak KDN mengakui memang terdapat kelemahan dalam
menguruskan aset. Pihak KDN dan juga PDRM telah mengambil
tindakan susulan yang melibatkan pencegahan dan juga tindakan



punitif. Proses ini telah diambil tindakan dan sekarang dalam
proses pelaksanaan.

4.2.2 Penerangan Oleh Ketua Polis Negara

YDH Tan Sri Ketua Polis Negara mengakui kelemahan yang
berlaku di pihak PDRM khususnya dalam pengurusan aset yang
telah dilaporkan oleh Jabatan Audit Negara. Kelemahan dalam
pengurusan kehilangan aset disebabkan 2 faktor utama iaitu
kelemahan aspek kemanusian dan kekurangan kemudahan.
Pelbagai langkah telah diambil oleh PDRM bagi memastikan
perkara ini diambil tindakan dan tidak berulang.

a. Tindakan Pembetulan telah diambil seperti berikut:

i. pendaftaran rekod Unit Jawatankuasa Penyiasat (CE)
dan Bahagian Pengurusan Aset telah diselaraskan;

ii. percanggahan rekod Unit CE dan Laporan Audit telah
dikemaskini;

iii. bengkel SOP Kehilangan Aset PDRM telah diadakan dan
digariskan;

iv. Sistem Kehilangan Aset PDRM iaitu PDRM Asset Loss
Monitoring System (PALMS) telah dibangunkan dan
dalam peringkat untuk melatih pengguna-pengguna di
seluruh kontinjen;

v. pemantapan Unit CE dengan menaik taraf jawatan
daripada ASP kepada DSP;

vi. penetapan/penambahan Desk Officer bagi Unit CE; dan

vii. pemantauan harian dan pemeriksaan aset secara berkala
dijalankan melalui sistem PALMS.

. Selain itu, tindakan pembetulan yang sedang dilakukan adalah
menjadikan isu kehilangan aset sebagai agenda tetap dalam
Mesyuarat Jawatankuasa Pengurusan Aset Kerajaan (JKPAK)
yang dipengerusikan oleh Pengarah Jabatan Logistik dan
Jawatankuasa Pengurusan Kewangan dan Akaun (JPKA)
yang dipengerusikan oleh Ketua Polis Negara yang diadakan 4
kali setahun.

Semua Kontinjen dan Formasi juga membuat pemeriksaan
fizikal seperti kehendak peraturan yang ditetapkan.

Pelaporan berkala mengenai status kes kehilangan aset dan
tindakan surcaj/gantirugi serta hapus kira hendaklah
dimasukkan sebagai agenda mesyuarat untuk pemantauan
berterusan.

. Arahan Pentadbiran PDRM telah dikeluarkan semula sebagai
peringatan.

Tindakan Pencegahan yang sedang dilaksanakan oleh
PDRM adalah seperti berikut:

i. PDRM telah membangunkan sistem PALMS dan telah
beroperasi mulai 2 Januari 2014. Kursus (TOT) PALMS
telah dijalankan pada 5 dan 6 Mac 2014 peringkat PDRM



melibatkan 100 anggota. Road show peringkat kontinjen
bermula pada bulan April 2014 sehingga selesai;

ii. PDRM telah menubuhkan Jawatankuasa Khas bagi
mewujudkan SOP Pengurusan Kehilangan Aset di mana
ia berada dalam peringkat terakhir untuk endorsement;

iii. PDRM telah menubuhkan Jawatankuasa
Penambahbaikan Pengurusan dan Penggunaan Senjata
Api;

iv. Pengurusan PDRM (CE) telah melantik Desk Officer iaitu
1 DSP, 1 ASP dan 1 Inspektor untuk memantau secara
harian; dan

v. PDRM telah mengguna pakai Sistem Pengurusan Aset
Tak Alih (mySPATA) dan Sistem Pengurusan Aset
(mySPA) yang dibangunkan oleh Kerajaan.

Bagi mengatasi kelemahan dari aspek ketidakpatuhan proses
kerja, Tindakan Punitif telah dilaksanakan seperti berikut:

I. tindakan disiplin/tatatertib diambil terhadap mereka yang
gagal mematuhi/melaksanakan arahan dan peraturan
yang ditetapkan. Daripada jumlah 87 kes dilaporkan, 54
kes telah diputuskan untuk dikenakan tindakan tatatertib;

ii. tindakan tatatertib adalah dari aspek hukuman buang
kerja atau turun pangkat untuk kehilangan senjata api
akan diambil di bawah Peraturan 37 Peraturan-peraturan



Pegawai Awam (Kelakuan dan Tatatertib) 1993 (Pindaan
2002); dan

iii. kutipan surcaj/ganti rugi yang telah dikutip adalah
sejumlah RM29,439.44. (Baki sedang dalam kutipan dan
ada juga yang dalam proses rayuan)

Bagi mengatasi masalah kekurangan Fasiliti dan
Kemudahan Penyimpanan Aset, Tindakan Pencegahan
yang telah dilaksanakan bagi penyediaan ruang penyimpanan
item keselamatan yang sesuai dan selamat adalah seperti
mana berikut:

bangunan/stor;

e  Setiap stor senjata api di semua IPD baharu telah
dilengkapi dengan kad akses elektronik dan CCTV.

® IPD lama dalam proses untuk penambahbaikan
(pagar, CCTV dan kad akses elektronik).

ii. pembangunan Sistem Pengurusan Senjata Api;

iii. pembangunan Sistem PALMS,;

iv. pemasangan CCTV; dan

v. menyediakan kabinet dan rak untuk kemudahan
penyimpanan.



PDRM memaklumkan 60% kenderaan operasi Mobile Patrol
Vehicle (MPV) telah mencapai usia jangka hayatnya dan
akan mencapai 100% pada tahun hadapan. Dengan
kekangan peruntukan sedia ada PDRM telah melaksanakan
kerja penyenggaraan bagi memastikan penugasan anggota
berjalan seperti biasa. PDRM telah mencadangkan kaedah
penyewaan kereta untuk pertimbangan pihak Kementerian
Dalam Negeri dan Kementerian Kewangan.

5. Rumusan Jawatankuasa Kira-Kira Wang Negara

YB Datuk Pengerusi Jawatankuasa Kira-Kira WWang Negara berterima kasih
kepada YBhg. Dato’ Mohamad Khalid bin Haji Shariff (KSU KDN) dan YDH
Tan Sri Khalid bin Abu Bakar (KPN) kerana sudi hadir memberikan
penjelasan dan menyatakan pihak Jawatankuasa telah berpuas hati
dengan langkah-langkah yang telah diambil oleh PDRM.

6. Syor Jawatankuasa Kira-Kira Wang Negara

6.1

Bagi tujuan penambahbaikan akan datang, ahli PAC mencadangkan

beberapa perkara seperti berikut:

Penambahbaikan oleh pihak PDRM perlu dibuat ke atas pengurusan
aset secara kesuluruhannya (Total Asset Management) dan bukan
hanya tertumpu kepada pengurusan kehilangan aset Kkerana
Kerajaan Persekutuan akan melaksanakan Perakaunan Secara
Akruan (Accrual Accounting) bermula pada 1 Januari 2015;

Memastikan sistem yang dibangunkan oleh pihak PDRM mempunyai
audit trail supaya setiap aktiviti yang dibuat dalam sistem dapat

